
Vendim i Këshillit të Mediave të Shkruara të Kosovës ndaj 

ankesës së Aferdita Kryeziu kundër portalit të lajmeve 

Telegrafi 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Aferdita 

Kryeziu kundër portalit të lajmeve Telegrafi lidhur me 

artikullin me titull:  “Posta e Kosovës: Radhë të gjata, por 

me sukses po shpërndahet asistenca sociale”, dhe mori këtë: 

 

 

 

 

 

                      V E N D I M  

  

 

 

- Ankesa nuk miratohet.  
 

 

 



 

 

 

A R S Y E T I M I 

 

 

Ankesa ka të bëjë me shkrimin e publikuar në portalin e 

lajmeve Telegrafi me titull “Posta e Kosovës: Radhë të gjata, 

por me sukses po shpërndahet asistenca sociale”, dhe 

pretendimin se shkrimi bënë shkelje të Kreut VII (Privatësia) 

të Kodit të mediave të shkruara. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa nuk miratohet.  

 

Media ka publikuar një shkrim i cili përmban lajmin me 

fotografi nga aktivitetet që Posta e Kosovës ka bërë publike 

për mediat gjatë kohës së pandemisë, përkatësisht 

shpërndarjen e asistencës sociale për personat në nevojë në 

Kosovë. Pretendimi i ankueses është se media ka cenuar 

privatësinë e palëve kur ka publikuar fotografitë e 

personave. Nga shikimi i fotografive dhe shkrimit del se nuk 

janë paraqitur emrat e personave që kanë qenë duke marr ndihëm 

sociale, asnjëri nga ta nuk është fotografuar nga afërsia dhe 

se është e vështirë të identifikohen nga të tjerët. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


